
Shivashatarudriyam

ஶிவஶதருத்³ரீயம்

ஶிவப⁴க்திஸமுத்³ரைகபூரித: ப்ராஹ தாந்முநி: ।
ந ஶிவாத்பரமோ தே³வ:ஸத்யமேதச்சி²வவ்ரதா:॥ 140॥
ஶிவம் விஹாய யோ ஹ்யந்யத³ஸத்கிஞ்சிது³பாஸதே ।
கரஸ்த²ம் ஸோऽம்ரு’தம் த்யக்த்வா ம்ரு’க³த்ரு’ஷ்ணாம் ப்ரதா⁴வதி ॥ 141॥
ஶிவஶக்திமயம் ஹ்யேதத்ப்ரத்யக்ஷம் த்³ரு’ஶ்யதே ஜக³த் ।
லிங்கா³ங்கம் ச ப⁴கா³ங்கம் ச நாந்யதே³வாங்கிதம் க்வசித் ॥ 142॥
யஶ்ச தம் பிதரம் ருத்³ரம் த்யக்த்வா மாதரமம்பி³காம் ।
வர்ததேऽஸௌ ஸ்வபிதரம் த்யக்தோத³பித்ரு’பிண்ட³க: ।
யஸ்ய ருத்³ரஸ்ய மாஹாத்ம்யம் ஶதருத்³ரீயமுத்தமம் ॥ 143॥
ஶ்ர்ரு’ணுத்⁴வம் யதி³ பாபாநாமிச்ச²த்⁴வம் க்ஷாலநம் பரம் ।
ப்³ரஹ்மா ஹாடகலிங்க³ம் ச ஸமாராத்⁴ய கபர்தி³ந:॥ 144॥
ஜக³த்ப்ரதா⁴நமிதி ச நாம ஜப்த்வா விராஜதே ।
க்ரு’ஷ்ணமூலே க்ரு’ஷ்ணலிங்க³ம் நாம சார்ஜிதமேவ ச ॥ 145॥
ஸநகாத்³யைஶ்ச தல்லிங்க³ம் பூஜ்யாஜயுர்ஜக³த்³க³திம் ।
த³ர்பா⁴ங்குரமயம் ஸப்த முநயோ விஶ்வயோநிகம் ॥ 146॥
நாரத³ஸ்த்வந்தரிக்ஷே ச ஜத³த்³பீ³ஜமித³ம் க்³ரு’ணந் ।
வஜ்ரமிந்த்³ரோ லிங்க³மேவம் விஶ்வாத்மாநம் ச நாம ச ॥ 147॥
ஸூர்யஸ்தாம்ரம் ததா²லிங்க³ம் நாம விஶ்வஸ்ரு’ஜம் ஜபந் ।
சந்த்³ரஶ்ச மௌக்திகம் லிங்க³ம் ஜபந்நாம ஜக³த்பதிம் ॥ 148॥
இந்த்³ரநீலமயம் வஹ்நிர்நாம விஶ்வேஶ்வரம் ஜபந் ।
புஷ்பராக³ம் கு³ருலிங்க³ம் விஶ்வயோநிம் ஜபந்ஹரம் ॥ 149॥
பத்³மராக³மயம் ஶுக்ரோ விஶ்வகர்மேதி நாம ச ।
ஹேமலிங்க³ம் ச த⁴நதோ³ ஜபந்நாம்நா ததே²ஶ்வரம் ॥ 150॥

ஶிவஶதருத்³ரீயம்

ரௌப்யஜம் விஶ்வதே³வாஶ்ச நாமாபி ஜக³தாம்பதிம் ।
வாயவோ ரீதிஜம் லிங்க³ம் ஶம்பு⁴மித்யேவ நாம ச ॥ 151॥
காஶஜம் வஸவோ லிங்க³ம் ஸ்வயம்பு⁴மிதி நாம ச ।
த்ரிலோஹம் மாதரோ லிங்க³ம் நாம பூ⁴தேஶமேவ ச ॥ 152॥
லௌஹம் ச ரக்ஷஸாம் நாம பூ⁴தப⁴வ்யப⁴வோத்³ப⁴வம் ।
கு³ஹ்யகா:ஸீஸஜம் லிங்க³ம் நாம யோக³ம் ஜபந்தி ச ॥ 153॥
ஜைகீ³ஷவ்யோ ப்³ரஹ்மரந்த்⁴ரம் நாம யோகே³ஶ்வரம் ஜபந் ।
நிமிர்நயநயோர்லிங்கே³ ஜபஞ்ஶர்வேதி நாம ச ॥ 154॥
த⁴ந்வந்தரிர்கோ³மயம் ச ஸர்வலோகேஶ்வரேஶ்வரம் ।
க³ந்த⁴ர்வா தா³ருஜம் லிங்க³ம் ஸர்வஶ்ரேஷ்டே²தி நாம ச ॥ 155॥
வைடூ³ர்யம் ராக⁴வோ லிங்க³ம் ஜக³ஜ்ஜ்யேஷ்டே²தி நாம ச ।
பா³ணோ மாரகதம் லிங்க³ம் வஸிஷ்ட²மிதி நாம ச ॥ 156॥
வருண:ஸ்பா²டிகம் லிங்க³ம் நாம்நா ச பரமேஶ்வரம் ।
நாகா³ வித்³ருமலிங்க³ம் ச நாம லோகத்ரயங்கரம் ॥ 157॥
பா⁴ரதீ தாரலிங்க³ம் ச நாம லோகத்ரயாஶ்ரிதம் ।
ஶநிஶ்ச ஸங்க³மாவர்தே ஜக³ந்நாதே²தி நாம ச ॥ 158॥
ஶநிதே³ஶே மத்⁴யராத்ரௌ மஹீஸாக³ரஸங்க³மே ।
ஜாதீஜம் ராவணோ லிங்க³ம் ஜபந்நாம ஸுது³ர்ஜயம் ॥ 159॥
ஸித்³தா⁴ஶ்ச மாநஸம் நாம காமம்ரு’த்யுஜராதிக³ம் ।
உஞ்ச²ஜம் ச ப³லிர்லிங்க³ம் ஜ்ஞாநாத்மேத்யஸ்ய நாம ச ॥ 160॥
மரீசிபா: புஷ்பஜம் ச ஜ்ஞாநக³ம்யேதி நாம ச ।
ஶக்ரு’தா: ஶக்ரு’தம் லிங்க³ம் ஜ்ஞாநஜ்ஞேயேதி நாம ச ॥ 161॥
பே²நபா: பே²நஜம் லிங்க³ம் நாம சாபி ஸுது³ர்வித³ம் ।
கபிலோ வாலுகாலிங்க³ம் வரத³ம் ச ஜபந்ஹரம் ॥ 162॥
ஸாரஸ்வதோ வாசிலிங்க³ம் நாம வாகீ³ஶ்வரேதி ச ।
க³ணாமூர்திமயம் லிங்க³ம் நாம ருத்³ரேதி சாப்³ருவந் ॥ 163॥
ஜாம்பூ³நத³மயம் தே³வா: ஶிதிகண்டே²தி நாம ச ।
ஶங்க²லிங்க³ம் பு³தோ⁴ நாம கநிஷ்ட²மிதி ஸஞ்ஜபந் ॥ 164॥

அஶ்விநௌ ம்ரு’ண்மயம் லிங்க³ம் நாம்நா சைவ ஸுவேத⁴ஸம் ।
விநாயக: பிஷ்டலிங்க³ம் நாம்நா சாபி கபர்தி³நம் ॥ 165॥
நாவநீதம் குஜோ லிங்க³ம் நாம்நா சாபி கராலகம் ।
தார்க்ஷ்ய ஓத³நலிங்க³ம் ச ஹர்யக்ஷேதி ஹி நாம ச ॥ 166॥
கௌ³ட³ம் காமஸ்ததா²லிங்க³ம் ரதித³ம் சேதி நாம ச ।
ஶசீ லவணலிங்க³ம் து ப³ப்⁴ருகேஶேதி நாம ச ॥ 167॥
விஶ்வகர்மா ச ப்ராஸாத³லிங்க³ம் யாம்யேதி நாம ச ।
விபீ⁴ஷணஶ்ச பாம்ஸூத்த²ம் ஸுஹ்ரு’த்தமேதி நாம ச ।
வம்ஶாங்குரோத்த²ம் ஸக³ரோ நாம ஸங்க³தமேவ ச ॥ 168॥
ராஹுஶ்ச ராமட²ம் லிங்க³ம் நாம க³ம்யேதி கீர்தயந் ।
லேப்யலிங்க³ம் ததா²லக்ஷ்மீர்ஹரிநேத்ரேதி நாம ச ॥ 169॥
யோகி³ந:ஸர்வபூ⁴தஸ்த²ம் ஸ்தா²ணுரித்யேவ நாம ச ।
நாநாவித⁴ம் மநுஷ்யாஶ்ச புருஷம் நாம நாம ச ॥ 170॥
தேஜோமயம் ச ரு’க்ஷாணி ப⁴க³ம் நாம ச பா⁴ஸ்வரம் ।
கிந்நரா தா⁴துலிங்க³ம் ச ஸுதீ³ப்தமிதி நாம ச ॥ 171॥
தே³வதே³வேதி நாமாஸ்தி லிங்க³ம் ச ப்³ரஹ்மராக்ஷஸா: ।
த³ந்தஜம் வாரணா லிங்க³ம் நாம ரம்ஹஸமேவ ச ॥ 172॥
ஸப்தலோகமயம் ஸாத்⁴யா ப³ஹூரூபேதி நாம ச ।
தூ³ர்வாங்குரமயம் லிங்க³ம்ரு’தவ:ஸர்வநாம ச ॥ 173॥
கௌங்குமமப்ஸரஸோ லிங்க³ம் நாம ஶம்போ:⁴ ப்ரியேதி ச ।
ஸிந்தூ³ரஜம் சோர்வஶீ ச நாம ச ப்ரியவாஸநம் ॥ 174॥
ப்³ரஹ்மசாரி கு³ருர்லிங்க³ம் நாம சோஷ்ணீஷிணம் விது:³ ।
அலக்தகம் ச யோகி³ந்யோ நாம சாஸ்ய ஸுப³ப்⁴ருகம் ॥ 175॥
ஶ்ரீக²ண்ட³ம் ஸித்³த⁴யோகி³ந்ய:ஸஹஸ்ராக்ஷேதி நாம ச ।
டா³கிந்யோ மாம்ஸலிங்க³ம் ச நாம சாஸ்ய ச மீடு⁴ஷம் ॥ 176॥
அப்யந்நஜம் ச மநவோ கி³ரிஶேதி ச நாம ச ।
அக³ஸ்த்யோ வ்ரீஹிஜம் வாபி ஸுஶாந்தமிதி நாம ச ॥ 177॥

யவஜம் தே³வலோ லிங்க³ம் பதிமித்யேவ நாம ச ।
வல்மீகஜம் ச வால்மீகிஶ்சிரவாஸீதி நாம ச ॥ 178॥
ப்ரதர்த³நோ பா³ணலிங்க³ம் ஹிரண்யபு⁴ஜநாம ச ।
ராஜிகம் ச ததா²தை³த்யா நாம உக்³ரேதி கீர்திதம் ॥ 179॥
நிஷ்பாவஜம் தா³நவாஶ்ச லிங்க³நாம ச தி³க்பதிம் ।
மேகா⁴ நீரமயம் லிங்க³ம் பர்ஜந்யபதிநாம ச ॥ 180॥
ராஜமாஷமயம் யக்ஷா நாம பூ⁴தபதிம் ஸ்ம்ரு’தம் ।
திலாந்நஜம் ச பிதரோ நாம வ்ரு’ஷபதிஸ்ததா²॥ 181॥
கௌ³தமோ கோ³ரஜமயம் நாம கோ³பதிரேவ ச ।
வாநப்ரஸ்தா:² ப²லமயம் நாம வ்ரு’க்ஷாவ்ரு’தேதி ச ॥ 182॥
ஸ்கந்த:³ பாஷாணலிங்க³ம் ச நாம ஸேநாந்ய ஏவ ச ।
நாக³ஶ்சாஶ்வதரோ தா⁴ந்யம் மத்⁴யமேத்யஸ்ய நாம ச ॥ 183॥
புரோடா³ஶமயம் யஜ்வா ஸ்ருவஹஸ்தேதி நாம ச ।
யம: காலாயஸமயம் நாம ப்ராஹ ச த⁴ந்விநம் ॥ 184॥
யவாங்குரம் ஜாமத³க்³ந்யோ ப⁴ர்க³தை³த்யேதி நாம ச ।
புரூரவாஶ்சாந்நமயம் ப³ஹுரூபேதி நாம ச ॥ 185॥
மாந்தா⁴தா ஶர்கராலிங்க³ம் நாம பா³ஹுயுகே³தி ச ।
கா³வ: பயோமயம் லிங்க³ம் நாம நேத்ரஸஹஸ்ரகம் ॥ 186॥
ஸாத்⁴யா ப⁴ர்த்ரு’மயம் லிங்க³ம் நாம விஶ்வபதி:ஸ்ம்ரு’தம் ।
நாராயணோ நரோ மௌஞ்ஜம் ஸஹஸ்ரஶிரநாம ச ॥ 187॥
தார்க்ஷ்யம் ப்ரு’து²ஸ்ததா²லிங்க³ம் ஸஹஸ்ரசரணாபி⁴த⁴ம் ।
பக்ஷிணோ வ்யோமலிங்க³ம் ச நாம ஸர்வாத்மகேதி ச ॥ 188॥
ப்ரு’தி²வீ மேருலிங்க³ம் ச த்³விதநுஶ்சாஸ்ய நாம ச ।
ப⁴ஸ்மலிங்க³ம் பஶுபதிர்நாம சாஸ்ய மஹேஶ்வர:॥ 189॥
ரு’ஷயோ ஜ்ஞாநலிங்க³ம் ச சிரஸ்தா²நேதி நாம ச ।
ப்³ராஹ்மணா ப்³ரஹ்மலிங்க³ம் ச நாம ஜ்யேஷ்டே²தி தம் விது:³॥ 190॥
கோ³ரோசநமயம் ஶேஷோ நாம பஶுபதி:ஸ்ம்ரு’தம் ।
வாஸுகிர்விஷலிங்க³ம் ச நாம வை ஶங்கரேதி ச ॥ 191॥

தக்ஷக: காலகூடாக்²யம் ப³ஹுரூபேதி நாம ச ।
ஹாலாஹலம் ச கர்கோட ஏகாக்ஷ இதி நாம ச ॥ 192॥
ஶ்ர்ரு’ங்கீ³ விஷமயம் பத்³மோ நாம தூ⁴ர்ஜடிரேவ ச ।
புத்ர: பித்ரு’மயம் லிங்க³ம் விஶ்வரூபேதி நாம ச ॥ 193॥
பாரத³ம் ச ஶிவா தே³வீ நாம த்ர்யம்ப³க ஏவ ச ।
மத்ஸ்யாத்³யா: ஶாஸ்த்ரலிங்க³ம் ச நாம சாபி வ்ரு’ஷாகபி:॥ 194॥
ஏவம் கிம் ப³ஹுநோக்தேந யத்³யத்ஸத்த்வம் விபூ⁴திமத் ।
ஜக³த்யாமஸ்தி தஜ்ஜாதம் ஶிவாராத⁴நயோக³த:॥ 195॥
ப⁴ஸ்மநோ யதி³ வ்ரு’க்ஷத்வம் ஜ்ஞாயதே நீரஸேவநாத் ।
ஶிவப⁴க்திவிஹீநஸ்ய ததோऽஸ்ய ப²லமுச்யதே ॥ 196॥
த⁴ர்மார்த²காமமோக்ஷாணாம் யதி³ ப்ராப்தௌ ப⁴வேந்மதி: ।
ததோ ஹர:ஸமாராத்⁴யஸ்த்ரிஜக³த்யா: ப்ரதோ³ மத:॥ 197॥
ய இத³ம் ஶதருத்³ரீயம் ப்ராத:ப்ராத: படி²ஷ்யதி ।
தஸ்ய ப்ரீத: ஶிவோ தே³வ: ப்ரதா³ஸ்யத்யகி²லாந்வராந் ॥ 198॥
நாத: பரம் புண்யதமம் கிஞ்சித³ஸ்தி மஹாப²லம் ।
ஸர்வவேத³ரஹஸ்யம் ச ஸூர்யேணோக்தமித³ம் மம ॥ 199॥
வாசா ச யத்க்ரு’தம் பாபம் மநஸா வாப்யுபார்ஜிதம் ।
பாபம் தந்நாஶமாயாதி கீர்திதே ஶதருத்³ரியே ॥ 200॥
ரோகா³ர்தோ முச்யதே ரோகா³த்³ப³த்³தோ⁴ முச்யேத ப³ந்த⁴நாத் ।
ப⁴யாந்முச்யேத பீ⁴தஶ்ச ஜபேத்³ய: ஶதருத்³ரியம் ॥ 201॥
நாம்நாம் ஶதேந ய:கும்பை: ⁴ புஷ்பைஸ்தாவத்³பி⁴ரீஶ்வரம் ।
ப்ரணாமாநாம் ஶதேநாபி முச்யதே ஸர்வபாதகை:॥ 202॥
லிங்கா³நாம் ஶதமேதச்ச ஶதமாராத⁴காஸ்ததா² ।
நாமாநி ச ஶதம் ஸர்வதோ³ஷஸந்நாஶகம் ஸ்ம்ரு’தம் ॥ 203॥
விஶேஷாதே³ஷு லிங்கே³ஷு ய: படி²ஷ்யதி பஞ்சஸு ।
பஞ்சபி⁴ர்விஷயோத்³பூ⁴தை:ஸ தோ³ஷை: பரிமுச்யதே ॥ 204॥
இதி ஶ்ரீஸ்கந்த³புராணே மாஹேஶ்வரக²ண்டே³, கௌமாரிகாக²ண்டே³,

shivashatarudrIyam.pdf 5



ஶிவஶதருத்³ரீயம்

அஷ்டமாத்⁴யாயாந்தர்க³தம் ப⁴ர்த்ரு’யஜ்ஞமுநிப்ரோக்தம் ஶிவமஹிமாஸ்தோத்ரம்
ஸமாப்தம் ।
ஸ்கந்த³புராண । மாஹேஶ்வரக²ண்ட³ । கௌமாரிகாக²ண்ட³ । அத்⁴யாய 13/140-

204॥

skandapurANa . mAheshvarakhaNDa . kaumArikAkhaNDa . adhyAya 13/140-204..

